
Дастурамали №___ оид ба намудҳои амалиёти ҳатман назоратшаванда ва тартиби пешниҳоди иттилоот дар бораи онҳо

1. МУҚАРРАРОТИ УМУМӢ

[bookmark: _Hlk213939655]1. Дастурамали №___ оид ба намудҳои амалиёти ҳатман назоратшаванда ва тартиби пешниҳоди иттилоот дар бораи онҳо (минбаъд – Дастурамал) мутобиқи қисми 2 моддаи 19 Қонуни Ҷумҳурии Тоҷикистон «Дар бораи муқовимат ба қонунигардонӣ (расмикунонӣ)-и даромадҳои бо роҳи ҷиноят бадастоварда, маблағгузории терроризм ва маблағгузории паҳнкунии силоҳи қатли ом» (минбаъд – Қонун) таҳия гардида, намудҳои амалиёт бо маблағҳои пулӣ ё молу мулки дигар, ки ҳатман назорат карда мешаванд, инчунин тартиби ягонаи ошкорсозӣ, бақайдгирӣ, ирсол ва нигоҳдории онҳоро муқаррар менамояд.
2. Дар Дастурамали мазкур мафҳумҳои асосии зерин истифода мешаванд:
- амалиёти ҳатман назоратшаванда – амалиёт бо маблағҳои пулӣ, коғазҳои қиматнок, дороиҳои рақамӣ ё молу мулки дигар, ки аз рӯйи хусусият, маблағ, тарзи анҷомдиҳӣ ё иштирокдорон ба меъёрҳои дар замимаи 1 Дастурамали мазкур пешбинишуда мутобиқ буда, доир ба онҳо ҳатман ба мақоми ваколатдор  иттилоот пешниҳод карда мешавад;
- мақоми ваколатдор – мақоми муқовимат ба қонунигардонӣ (расмикунонӣ)-и даромадҳои бо роҳи ҷиноят бадастоварда, маблағгузории терроризм ва маблағгузории паҳнкунии силоҳи қатли ом;
- субъектҳои ҳисоботдиҳанда – субъектҳое, ки дар моддаи 6 Қонун пешбинӣ шудаанд;
- интерфейси худкори интиқоли маълумот (минбаъд – API) – таъминоти барномавии махсусе, ки имкон медиҳад дар реҷаи худкор иттилоот дар бораи амалиёти ҳатман назоратшаванда ташаккул дода шуда, ба мақоми ваколатдор ирсол карда шавад;
- утоқи шахсӣ – захираи махсуси иттилоотии мақоми ваколатдор, ки ҳамкории ҳифзшудаи электронӣ ва табодули иттилоотии истифодабарандагони он – шахсони масъули субъектҳои ҳисоботдиҳандаро бо мақоми ваколатдор барои пешниҳод намудани маълумот оид ба амалиёти ҳатман назоратшаванда, инчунин аҳд ва амалиёти шубҳанок таъмин менамояд;
- рақами ягонаи хабар – муайянкунандаи хабар, ки аз рақами субъекти ҳисоботдиҳанда, рақами тартибии хабар дар соли тақвимӣ, санаи ташаккули он ва рамзи намуди амалиёт иборат мебошад;
- амалиёти бо ҳам алоқаманд – ду ва зиёда амалиёте, ки умумият аз рӯйи муштарӣ, фоидагиранда, молик-бенефитсиар, контрагент, мақсад, манбаи маблағ, таъиноти пардохт, давраи анҷомдиҳӣ ё дигар аломатҳои мақсади ягонаи иқтисодиро доранд;
- ихтилоли техникӣ – ихтилоли тасдиқшудаи коршоямии низоми иттилоотии мақоми ваколатдор, низоми иттилоотии субъекти ҳисоботдиҳанда, роҳҳои алоқа, API, воситаҳои имзои электронӣ ё ҳифзи криптографӣ, ки ба ирсоли саривақтии хабар монеъ мегардад;
- шахси масъул – корманди субъекти ҳисоботдиҳанда, ки барои ташкили назорати дохилӣ бо мақсади муқовимат ба қонунигардонӣ (расмикунонӣ)-и даромадҳои бо роҳи ҷиноят бадастовардашуда, маблағгузории терроризм ва маблағгузории паҳнкунии силоҳи қатли ом масъул мебошад ё шахси ӯро ивазкунанда.
3. Дастурамали мазкур ба таъмини шаффофияти амалиёти молиявӣ, ошкор ва пешгирии ҳолатҳои қонунигардонӣ (расмикунонӣ)-и даромадҳои бо роҳи ҷиноят бадастоварда, маблағгузории терроризм ва маблағгузории паҳнкунии силоҳи қатли ом мусоидат менамояд. Мақсадҳои Дастурамали мазкур таъмини саривақтии воридшавии иттилоот оид ба амалиёти ҳатман назоратшаванда ба мақоми ваколатдор, ягонасозии шакли хабарҳо, инчунин баланд бардоштани сифати иттилооте мебошад, ки барои таҳлили стратегӣ ва амалиётӣ истифода мешаванд.
4. Субъекти ҳисоботдиҳанда ошкор намудани амалиёти ҳатман назоратшавандаро новобаста аз он, ки амалиёти дахлдор шубҳанок эътироф шудааст ё не, таъмин менамояд. Ҳангоми мавҷуд будани аломатҳои шубҳанок субъекти ҳисоботдиҳанда ҳамзамон дар бораи амалиёти шубҳанок бо тартиби муқаррарнамудаи Қонун ва санадҳои меъёрии ҳуқуқии мақоми ваколатдор хабарнома ирсол менамояд.
5. Амалиёт новобаста аз он, ки ба якчанд амалиёти бо ҳам алоқаманд тақсим карда шудааст, тавассути якчанд суратҳисоб, ҳамёнҳои электронӣ, филиалҳо, воситаҳои пардохт ё бо истифода аз агентҳо, намояндагон ё дигар миёнаравон анҷом дода мешавад, таҳти назорати ҳатмӣ қарор мегирад, агар чунин амалиётҳо  ба мавҷуд будани мақсади ягонаи иқтисодии амалиёт ишора намояд.
2. НАМУДҲОИ АМАЛИЁТИ ҲАТМАН НАЗОРАТШАВАНДА
6. Амалиёт бо маблағҳои пулӣ ё молу мулки дигар таҳти назорати ҳатмӣ қарор мегирад, агар он аз рӯйи хусусият, маблағ, тарзи анҷомдиҳӣ ё иштирокдорон ба яке аз намудҳои аҳд ва амалиёти дар замимаи 1  Дастурамали мазкур пешбинишуда таалуқ дошта бошад.
7. Ҳангоми муайян намудани меъёри ҳаддӣ маблағи амалиёт бо асъори хориҷӣ аз рӯйи қурби расмии Бонки миллии Тоҷикистон дар санаи анҷоми амалиёт бо пули миллӣ ҳисоб карда мешавад.
8. Барои ҳар як амалиёти ҳатман назоратшаванда хабарномаи алоҳида ирсол карда мешавад. Ҳангоми муайян намудани амалиётҳои бо ҳам алоқаманд субъекти ҳисоботдиҳанда чунин амалиётро барои давраи дар замимаи 1 Дастурамали мазкур муқарраргардида ҷамъ мекунад ва ҳангоми баробар ё зиёд шудан аз меъёри ҳаддии муқарраршуда бо нишон додани ҳамаи амалиёти дар маҷмуъ дохилшаванда хабарнома ирсол менамояд, агар шакли техникии низоми иттилоотӣ барои чунин тарзи ирсолкунӣ имкон диҳад.
9. Мақоми ваколатдор ба маълумоти субъектҳои ҳисоботдиҳанда тавсияҳои методӣ, типологияҳо, нишондиҳандаҳо, маълумотномаҳо ва рамзҳои техникиеро, ки барои татбиқи амалии Дастурамали мазкур истифода мешаванд, мерасонад.

[bookmark: _Hlk213939978]3. ТАРТИБИ ОШКОРСОЗӢ, БАҚАЙДГИРӢ ВА ПЕШНИҲОДИ ИТТИЛООТ ДАР БОРАИ АМАЛИЁТИ ҲАТМАН НАЗОРАТШАВАНДА
10. Субъектҳои ҳисоботдиҳанда уҳдадоранд амалиёти ҳатман назоратшавандаро ошкор намуда, ба қайд гиранд ва маълумотро оид ба онҳо ба мақоми ваколатдор бо тартиб ва муҳлатҳои пешбининамудаи Дастурамали мазкур пешниҳод намоянд.
11. Амалиёти ҳатман назоратшаванда аз ҷониби субъектҳои ҳисоботдиҳанда бо реҷаи худкор ё тавассути назорати дастии ҳуҷҷатгузоришуда бо истифодаи қоидаҳо ва барномаҳои дохилии муқовимат ба қонунигардонӣ (расмикунонӣ)-и даромадҳои бо роҳи ҷиноят бадастовардашуда, маблағгузории терроризм ва маблағгузории паҳнкунии силоҳи қатли ом ошкор карда мешаванд.
12. Субъектҳои ҳисоботдиҳандае, ки имконияти техникии ҳамкории электронӣ бо мақоми ваколатдорро доранд, маълумотро дар шакли электронӣ тавассути утоқи шахсии дар низоми иттилоотии мақоми ваколатдор ташкилшуда ирсол менамоянд. Пешниҳоди маълумот дар бораи амалиёти ҳатман назоратшаванда бо яке аз роҳҳои зерин амалӣ карда мешавад:
- тавассути файлҳои XML;
- тавассути ҳамгироии API;
- бо роҳи дастӣ пур кардани шакли муқарраршудаи ҳисоботдиҳӣ.
13. Субъектҳои ҳисоботдиҳандае, ки имконияти техникии дар шакли электронӣ ирсол намудани маълумотро надоранд, то пайвастшавӣ ба низоми иттилоотии мақоми ваколатдор маълумотро оид ба амалиёти ҳатман назоратшаванда дар ҳомили коғазӣ ва/ё электронӣ бо тартиби бо мақоми ваколатдор мувофиқашуда пешниҳод менамоянд. Хабари коғазӣ аз ҷониби роҳбар ё шахси ваколатдори субъекти ҳисоботдиҳанда имзо гардида, дар ҳолати мавҷуд будани муҳр бо он тасдиқ карда мешавад.
14. Маълумот дар бораи амалиёти ҳатман назоратшаванда аз рӯйи шакли Ҳисоботи №101 «Дар бораи аҳд/амалиёти шубҳанок ё амалиёти ҳатман назоратшаванда» ё шакли дигари аз ҷониби мақоми ваколатдор тасдиқшуда на дертар аз 24 соат аз лаҳзаи анҷом додани амалиёт ташаккул ва ба мақоми ваколатдор ирсол карда мешавад. Муҳлат аз лаҳзаи анҷоми амалиёт ё аз лаҳзаи ошкор намудани маҷмуи амалиёти бо ҳам алоқаманде, ки ба меъёри ҳаддии муқарраршуда расидаанд, ҳисоб карда мешавад.
15. Ба ҳар як хабарнома рақами ягонаи хабар дода мешавад, ки аз рақами субъекти ҳисоботдиҳандаи аз ҷониби мақоми ваколатдор додашуда, рақами тартибии хабар, санаи ташаккули хабар ва рамзи намуди амалиёт иборат мебошад. Рақами тартибии хабарнома бо тартиби афзоянда дар давоми як соли тақвимӣ аз рақами «1» оғоз мегардад. Рақами ягонаи хабар ҳангоми ислоҳ, иваз намудани хабар, ирсол намудани дархостҳо ва муқоисаи хабарҳои алоқаманд истифода мешавад.
16. Хабарнома дар бораи амалиёти ҳатман назоратшаванда бояд маълумоти зеринро дар бар гирад:
1) маълумот дар бораи субъекти ҳисоботдиҳанда: ном, шакли ташкилию ҳуқуқӣ, рақами мушаххаси андозсупоранда, рақами субъекти ҳисоботдиҳандаи аз ҷониби мақоми ваколатдор додашуда, суроға, маълумот барои тамос, маълумот дар бораи шахси масъул;
2) маълумот дар бораи хабарнома: намуди хабарнома, рақам, сана, намуди хабар, асос барои ирсол, робита бо хабари қаблан ирсолшуда (дар сурати мавҷуд будан);
3) маълумот дар бораи амалиёт: рақами амалиёт дар низоми дохилӣ, сана ва вақти анҷомдиҳӣ, ҳолати амалиёт, намуд ва рамзи амалиёт, маблағ ва асъор, муодил ба пули миллӣ, таъиноти пардохт, асос барои анҷомдиҳии амалиёт, тарзи анҷомдиҳӣ, маҳалли анҷомдиҳӣ, роҳи хизматрасонӣ;
4) маълумот дар бораи муштарӣ, иштирокчиёни амалиёт, намояндагон, молик-бенефитсиарҳо ва фоидагирандагон: намуди муштарӣ, резидентӣ, шаҳрвандӣ, маълумоти мушаххаскунанда ва бақайдгирӣ, суроғаҳо, маълумот дар бораи ҳуҷҷати тасдиқкунандаи шахсияти муштарӣ, рақами суратҳисоб, рақами корти пардохтии бонкӣ, рақами ҳамёни электронӣ, суроғаҳои рақамӣ;
5) маълумот дар бораи контрагент, бонк ё ташкилоти дигари иштирокчии амалиёт, аз ҷумла суратҳисобҳои муросилотӣ, низомҳои пардохтӣ, биржаҳои дороиҳои рақамӣ ва провайдерҳои хизматрасонӣ дар соҳаи дороиҳои рақамӣ, дигар иштирокчиён;
6) маълумот дар бораи манбаи маблағҳои пулӣ ё молу мулки дигар, дар сурати мавҷуд будани чунин маълумот дар субъекти ҳисоботдиҳанда;
7) маълумоти иловагие, ки барои таҳлили амалиёт муҳим мебошад, аз ҷумла тавсифи мақсади иқтисодӣ, хусусиятҳои ошкоршуда, робита бо дигар амалиёт, тавсифи муштарӣ ва чораҳои татбиқшудаи назорати дохилӣ.
17. Хабарномае, ки на аз рӯйи шакли муқарраршуда, бе маълумотҳои ҳатмӣ барои пур кардан ё бо тарзе, ки дар Дастурамали мазкур пешбинӣ нашудааст, тартиб дода шудааст ва ирсол гардидааст, барои коркард қабул карда намешавад. Дар сурати набудани маълумоти алоҳида, ки дастрас намудани он тибқи тартиби муқаррарии хизматрасонии муштарӣ ғайриимкон мебошад, субъекти ҳисоботдиҳанда набудани чунин маълумотро нишон медиҳад.

[bookmark: _Hlk213939996]4. ТАРТИБИ ҚАБУЛ, ТАСҲЕҲ ВА ИВАЗ НАМУДАНИ МАЪЛУМОТ ДАР БОРАИ АМАЛИЁТИ ҲАТМАН НАЗОРАТШАВАНДА

18. Мақоми ваколатдор пас аз гирифтани маълумот аз субъектҳои ҳисоботдиҳанда дар реҷаи худкор мутобиқати маълумоти воридшударо ба шакли муқарраршуда ва пуррагии мушаххасоти ҳатмӣ месанҷад ва огоҳинома дар бораи қабул шудани/қабул нашудани маълумот дар бораи амалиёти ҳатман назоратшаванда (минбаъд – огоҳинома)-ро тариқи электронӣ ирсол менамояд. Огоҳинома рақам ва санаи хабарнома, сана ва вақти қабул шудан ё нашудани он, инчунин ҳангоми қабул нашудан – сабаби қабул нашудан ва талабот оид ба бартараф намудани камбудиҳоро дар бар мегирад.
19. Дар сурати гирифтани огоҳинома дар бораи қабул нашудани маълумот субъекти ҳисоботдиҳанда барои бартараф намудани сабабҳои қабул нашудан на дертар аз 24 соат аз лаҳзаи гирифтани огоҳинома, ба истиснои рӯзҳои истироҳат ва ид, чора андешида, ба мақоми ваколатдор маълумоти ислоҳшударо аз рӯйи шакли муқарраршуда равон менамояд.
20. Ҳангоми ба миён омадани зарурати ворид намудани тағйиру иловаҳо ба маълумоти қаблан пешниҳодшуда ва аз ҷониби мақоми ваколатдор қабулшуда, субъекти ҳисоботдиҳанда на дертар аз як рӯзи кории баъди рӯзи ошкор намудани хато, носаҳеҳӣ, нопуррагии маълумот ё гирифтани маълумоти иловагӣ, ба мақоми ваколатдор бар ивази маълумоти қаблан пешниҳодшуда маълумот ирсол менамояд.
21. Хабарномаи тасҳеҳ ё ивазшаванда бояд ба рақам ва санаи хабарномаи ибтидоӣ истинод дошта бошад, сабаби тасҳеҳ ё иваз кардан, инчунин ҳаҷми пурраи маълумоти мубрам оид ба амалиётро дар бар гирад. Қисман ирсол намудани танҳо мушаххасоти тағйирёфта иҷозат дода намешавад, агар мақоми ваколатдор шакли дигарро муқаррар накарда бошад.
22. Аз ҷониби мақоми ваколатдор қабул нашудани хабарнома субъекти ҳисоботдиҳандаро аз иҷрои уҳдадории саривақт пешниҳод намудани маълумоти дуруст ва пурра дар бораи амалиёти ҳатман назоратшаванда озод намекунад.
23. Ҳангоми ба вуҷуд омадани ихтилоли техникӣ ва ғайриимкон гардидани ирсоли маълумот дар бораи амалиёти ҳатман назоратшаванда бо тартиб ва роҳҳои пешбининамудаи Дастурамали мазкур, субъекти ҳисоботдиҳанда уҳдадор аст, ки фавран барои бартараф намудани сабабҳои ихтилоли техникӣ ва барқарор намудани коршоямии низоми иттилоотӣ, воситаи алоқа, API, воситаҳои имзои электронӣ ё ҳифзи криптографӣ чораҳо андешад.
24. Дар бораи ҳолати ихтилоли техникӣ субъекти ҳисоботдиҳанда фавран ба мақоми ваколатдор огоҳиномаи хаттӣ бо тавсифи хусусияти ихтилоли техникӣ, вақти оғози он, таъсири эҳтимолӣ ба ирсол намудани хабарнома, рӯйхати хабарҳои равоннашуда ва маълумот барои тамос бо шахси масъулро ирсол менамояд.
25. Огоҳинома дар бораи ихтилоли техникӣ дар ҳомили коғазӣ тавассути хаткашон, воситаи алоқаи почта, воситаи расмии электронии мақоми ваколатдор ё бо роҳи дигаре, ки сана ва вақти равон намудани огоҳиномаро тасдиқ карда тавонад, ирсол карда мешавад.
26. Пас аз бартараф шудани ихтилоли техникӣ субъекти ҳисоботдиҳанда уҳдадор аст ҳамаи хабарҳоеро, ки бо сабаби ихтилоли техникӣ муҳлати ирсоли онҳо риоя нашудааст, на дертар аз як рӯзи корӣ аз лаҳзаи барқарор шудани коршоямии низом, воситаи алоқа ё API равон намояд. Ҳангоми тасдиқ шудани ҳолати ихтилоли техникӣ бо тартиби муқаррарнамудаи Дастурамали мазкур, хабарҳои зикршуда дар муҳлати муқарраршуда ирсолшуда ҳисобида мешаванд.
27. Ҳолати ихтилоли техникӣ бо огоҳиномаи субъекти ҳисоботдиҳанда, дафтари бақайдгирии техникӣ, санадҳои хадамоти техникӣ, паёмҳои оператори алоқа, маълумоти низоми иттилоотии мақоми ваколатдор, акси экран (скриншотҳо), қайдҳои хизматӣ, мукотиба бо мақоми ваколатдор ва дигар ҳуҷҷатҳое тасдиқ карда мешавад, ки ғайриимкон будани равон намудани саривақтии хабарномаро муқаррар менамоянд.
28. Ҳуҷҷатҳои тасдиқкунандаи ихтилоли техникӣ аз ҷониби субъекти ҳисоботдиҳанда на камтар аз 5 сол пас аз бартараф шудани он нигоҳ дошта мешаванд.
29. Ихтилоли техникӣ наметавонад аз ҷониби субъекти ҳисоботдиҳанда ҳамчун асос барои даст кашидан аз ошкоркунӣ, бақайдгирӣ ва ирсоли минбаъдаи маълумот дар бораи амалиёти ҳатман назоратшаванда истифода шавад.

5. ТАРТИБИ ПЕШНИҲОД НАМУДАНИ МАЪЛУМОТ, САНАДҲО ВА ҲУҶҶАТҲО БО ДАРХОСТИ МАҚОМИ ВАКОЛАТДОР

30. Ҳангоми таҳлили маълумоти гирифташуда мақоми ваколатдор ба субъекти ҳисоботдиҳанда дархост оид ба пешниҳод намудани маълумот ва ҳуҷҷатҳои иловагӣ вобаста ба амалиёти ҳатман назоратшавандаро ирсол менамояд.
31. Дархост тавассути низоми иттилоотии мақоми ваколатдор, воситаи расмии электронии алоқа ё дар ҳомили коғазӣ ирсол карда мешавад.
32. Субъекти ҳисоботдиҳанда уҳдадор аст маълумот ва ҳуҷҷатҳои пурра ва боэътимодро дар муҳлате, ки дар дархости мақоми ваколатдор нишон дода шудааст, пешниҳод намояд ва дар сурати муайян нагардидани муҳлат – дар давоми 3 рӯзи корӣ. Дар ҳолатҳое, ки барои коркард ва пешниҳод намудани маълумот ва ҳуҷҷатҳо ба субъекти ҳисоботдиҳанда вақти иловагӣ лозим бошад, дар ин маврид субъекти ҳисоботдиҳанда ба мақоми ваколатдор муроҷиатнома оид ба тамдиди муҳлати пешниҳоди маълумот ва ҳуҷҷатҳои иловагиро ба муҳлати на бештар аз 10 рӯзи корӣ ирсол менамояд.
33. Ҷавоб ба дархости мақоми ваколатдор бояд рақами содиротӣ ва санаи ҷавоб, истинод ба рақам ва санаи дархост, маълумот дар бораи иҷрокунанда, рӯйхати ҳуҷҷатҳои замимашуда, тавсифи маълумоти пешниҳодшуда ва тасдиқи пуррагӣ ва боэътимодии онҳоро дар бар гирад.

6. ТАРТИБИ БАҚАЙДГИРӢ ВА НИГОҲДОРИИ МАЪЛУМОТ ДАР БОРАИ АМАЛИЁТИ ҲАТМАН НАЗОРАТШАВАНДА

34. Субъекти ҳисоботдиҳанда феҳристи дохилии амалиёти ҳатман назоратшавандаро дар шакли электронӣ ва дар сурати набудани имконияти техникӣ дар шакли ҳуҷҷати коғазӣ бо интиқоли минбаъдаи он ба шакли электронӣ нигоҳ медорад.
35. Феҳристи дохилӣ бояд имконияти ҷустуҷӯро аз рӯйи рақами амалиёт, рақами хабарнома, муштарӣ, контрагент, молик-бенефитсиар, маблағ, асъор, сана, намуди амалиёт, асоси назорати ҳатмӣ, мақоми хабарнома ва натиҷаҳои ирсол ба мақоми ваколатдор таъмин намояд.
36. Маълумот дар бораи амалиёти ҳатман назоратшаванда, паёмҳо ва огоҳиномаҳои мақоми ваколатдор, ислоҳҳо, дархостҳо, ҷавобҳо, ҳуҷҷатҳои тасдиқкунанда ва дафтари сабти техникӣ аз ҷониби субъекти ҳисоботдиҳанда на камтар аз панҷ сол пас аз анҷоми муносибатҳои корӣ бо муштарӣ ё анҷоми амалиёти якдафъаина нигоҳ дошта мешаванд, агар дар қонунгузорӣ муҳлати дигар пешбинӣ нашуда бошад.
37. Дастрасӣ ба маълумот дар бораи амалиёти ҳатман назоратшаванда танҳо ба роҳбар, шахси масъул, муовини ӯ, кормандони ваколатдори назорати дохилӣ, аудити дохилӣ, амнияти иттилоотӣ ва дигар шахсон дар доираи вазифаҳои хизматии онҳо дода мешавад.
38. Субъектҳои ҳисоботдиҳанда, роҳбарони онҳо, шахсони масъул ва кормандон вазифадоранд махфияти ирсол намудани хабарномаҳо ва маълумотро ба мақоми ваколатдор таъмин намоянд ва ҳуқуқ надоранд дар ин бора муштарӣ, намояндаи ӯ, фоидагиранда, молик-бенефитсиар ё шахсони сеюми дигарро огоҳ намоянд, ба истиснои ҳолатҳое, ки бевосита дар қонунгузорӣ пешбинӣ шудаанд.

7. МУҚАРРАРОТИ ХОТИМАВӢ
39. Мақоми ваколатдор ва мақомоти назоратӣ санҷиши пуррагӣ ва сари вақт пешниҳод намудани маълумот дар бораи амалиёти ҳатман назоратшаванда, аз ҷумла муқоисаи хабарҳо бо феҳристи дохилӣ, дафтари қайди амалиёт, маълумоти низомҳои пардохтӣ, суратҳисобҳои бонкӣ, ҳамёнҳои электронӣ ва дигар манбаъҳоро амалӣ менамоянд.
40. Шахсони воқеӣ ва ҳуқуқӣ барои риоя накардани талаботи Дастурамали мазкур бо тартиби муқаррарнамудаи қонунгузории Ҷумҳурии Тоҷикистон ба ҷавобгарӣ кашида мешаванд.



	Замимаи №1
ба Дастурамали №____ оид ба намудҳои амалиёти ҳатман 
назоратшаванда ва тартиби пешниҳоди иттилоот дар бораи онҳо


Намудҳои амалиёти ҳатман назоратшаванда

	Рамзи гурӯҳ
	Рамзи намуд
	Намуди амалиёт
	Шакл ва меъёри ҳаддӣ

	01
	
	Амалиёти бонкӣ

	
	01011
	кушодани суратҳисоби бонкӣ ба шахси воқеӣ
	новобаста ба маблағ

	
	01012
	бастани суратҳисоби бонкии шахси воқеӣ
	

	
	01021
	кушодани суратҳисоби бонкӣ ба шахси ҳуқуқӣ
	

	
	01022
	бастани суратҳисоби бонкии шахси ҳуқуқӣ
	

	
	01031
	ворид намудани маблағҳои нақд ба суратҳисоб ҳамчун амалиёти якдафъаина ё амалиёте, ки дар давоми ҳафт рӯзи тақвимии пайдарпай анҷом дода мешавад
	ба маблағи баробар ба 1750 нишондиҳанда барои ҳисобҳо ё зиёда аз он ё баробар ба маблағи асъори хориҷии ҳамарзиши 1750 нишондиҳанда барои ҳисобҳо ё зиёда аз он

	
	01032
	гирифтани маблағҳои нақд аз суратҳисоби бонкӣ ҳамчун амалиёти якдафъаина, ҳамчунин амалиёте, ки дар давоми ҳафт рӯзи тақвимии пайдарпай анҷом дода мешавад
	

	
	01041
	Ворид намудан ё интиқоли маблағҳои пулӣ ба суратҳисоби бонкии муштарӣ аз шахси воқеӣ ё ҳуқуқие, ки мутаносибан дар минтақаи оффшорӣ ба қайд гирифта шуда, дар он ҷойи истиқомат ё маҳалли ҷойгиршавӣ дорад ва дар бонки дар минтақаи оффшорӣ бақайдгирифташуда суратҳисоб дорад, ҳамчун амалиёти якдафъаина, инчунин амалиёте, ки дар давоми ҳафт рӯзи тақвимии пайдарпай анҷом дода мешавад
	

	
	01042
	интиқоли маблағҳои пулӣ аз ҷониби муштарӣ ба фоидаи шахси воқеӣ ё ҳуқуқие, ки мутаносибан дар минтақаи оффшорӣ ба қайд гирифта шуда, дар он ҷойи истиқомат ё маҳалли ҷойгиршавӣ дорад ва дар бонки дар минтақаи оффшорӣ бақайдгирифташуда суратҳисоб дорад, ҳамчун амалиёти якдафъаина, инчунин амалиёте, ки дар давоми ҳафт рӯзи тақвимии пайдарпай анҷом дода мешавад
	

	
	0105
	пардохтҳо ва интиқолҳои пулӣ, ки муштарӣ ба фоидаи шахси дигар ба таври ройгон, дар шакли нақдӣ ё ғайринақдӣ анҷом медиҳад
	

	
	01061
	интиқоли пул ба хориҷи кишвар ба суратҳисобҳо (пасандозҳо), ки ба соҳиби номаълум кушода шудаанд, ҳамчун амалиёти якдафъаина ё амалиёте, ки дар давоми ҳафт рӯзи тақвимии пайдарпай анҷом дода мешавад
	

	
	01062
	ворид шудани пул аз хориҷи кишвар аз суратҳисоб (пасандоз)-и ба соҳиби номаълум кушодашуда ҳамчун амалиёти якдафъаина ё амалиёте, ки дар давоми ҳафт рӯзи тақвимии пайдарпай анҷом дода мешавад
	

	
	0107
	кушодани суратҳисоби пасандозӣ (амонатӣ) ба фоидаи шахси сеюм ва (ё) ворид намудани пул ба чунин суратҳисоб ҳамчун амалиёти якдафъаина ё амалиёте, ки дар давоми ҳафт рӯзи тақвимии пайдарпай анҷом дода мешавад
	

	
	0108
	гирифтани пул аз рӯйи чек ё вексел ҳамчун амалиёти якдафъаина ё амалиёте, ки дар давоми ҳафт рӯзи тақвимии пайдарпай анҷом дода мешавад
	

	
	0109
	иваз намудани банкнотаҳои як арзиш ба банкнотаҳои арзиши дигар ҳамчун амалиёти якдафъаина ё амалиёте, ки дар давоми ҳафт рӯзи тақвимии пайдарпай анҷом дода мешавад
	

	
	0110
	амалиёти аз ҷониби шахсони ҳуқуқӣ (ба истиснои ташкилотҳои қарзии молиявӣ) анҷомдодашаванда, ки аз санаи бақайдгирии давлатии онҳо камтар аз се моҳ гузаштааст, дар шакли нақдӣ ё ғайринақдӣ анҷом дода мешавад
	

	
	0111
	амалиёт оид ба ворид намудани маблағҳои пулӣ ба суратҳисоб ё хориҷ намудани маблағҳои пулӣ аз суратҳисоби шахси ҳуқуқӣ (ба истиснои ташкилотҳои қарзии молиявӣ), агар аз рӯйи суратҳисоби чунин шахси ҳуқуқӣ қаблан амалиёт анҷом дода нашуда бошад, яъне амалиёт бори аввал дар шакли нақдӣ ё ғайринақдӣ анҷом дода мешавад
	

	
	0112
	интиқоли пул бе кушодани суратҳисоби бонкӣ
	

	
	0113
	харид, фурӯш ва мубодилаи асъори хориҷии нақд
	ба маблағи баробар ба 350 нишондиҳанда барои ҳисобҳо ё зиёда аз он ё баробар ба маблағи асъори хориҷии ҳамарзиши 350 нишондиҳанда барои ҳисобҳо ё зиёда аз он

	
	01141
	пур кардани ҳамёни электронӣ
	ба маблағи баробар ба 80 нишондиҳанда барои ҳисобҳо ё зиёда аз он ё баробар ба маблағи асъори хориҷии ҳамарзиши 80 нишондиҳанда барои ҳисобҳо ё зиёда аз он

	
	01142
	интиқоли маблағҳои электронӣ байни шахсони воқеӣ ҳамчун амалиёти якдафъаина ё амалиёте, ки дар давоми ҳафт рӯзи тақвимии пайдарпай анҷом дода мешавад
	

	
	0199
	дигар амалиёти муштариён, ки дар шакли нақдӣ анҷом дода мешаванд
	ба маблағи баробар ба 1750 нишондиҳанда барои ҳисобҳо ё зиёда аз он ё баробар ба маблағи асъори хориҷии ҳамарзиши 1750 нишондиҳанда барои ҳисобҳо ё зиёда аз он 

	02
	
	Амалиёти суғуртавӣ

	
	0201
	анҷом додани пардохти суғуртавӣ ё гирифтани мукофоти суғуртавӣ
	ба маблағи баробар ба 1750 нишондиҳанда барои ҳисобҳо ё зиёда аз он ё баробар ба маблағи асъори хориҷии ҳамарзиши 1750 нишондиҳанда барои ҳисобҳо ё зиёда аз он

	03
	
	Амалиёти лизингӣ

	
	0301
	гирифтан ё пешниҳод намудани молу мулк тибқи шартномаи лизинги молиявӣ
	ба маблағи баробар ба 1750 нишондиҳанда барои ҳисобҳо ё зиёда аз он ё баробар ба маблағи асъори хориҷии ҳамарзиши 1750 нишондиҳанда барои ҳисобҳо ё зиёда аз он

	04
	
	Амалиёт дар бозори коғазҳои қиматнок

	
	0401
	аҳдҳо бо коғазҳои қиматнок дар шакли нақдӣ ё ғайринақдӣ
	ба маблағи баробар ба 12500 нишондиҳанда барои ҳисобҳо ё зиёда аз он ё баробар ба маблағи асъори хориҷии ҳамарзиши 12500 нишондиҳанда барои ҳисобҳо ё зиёда аз он

	05
	
	Амалиёт бо дороиҳои рақамӣ
	

	
	0501
	хариди дороиҳои рақамӣ ҳамчун амалиёти якдафъаина ё амалиёте, ки дар давоми ҳафт рӯзи тақвимии пайдарпай анҷом дода мешавад
	ба маблағи баробар ба 1750 нишондиҳанда барои ҳисобҳо ё зиёда аз он ё баробар ба маблағи асъори хориҷии ҳамарзиши 1750 нишондиҳанда барои ҳисобҳо ё зиёда аз он

	
	0502
	фурӯши дороиҳои рақамӣ ҳамчун амалиёти якдафъаина ё амалиёте, ки дар давоми ҳафт рӯзи тақвимии пайдарпай анҷом дода мешавад
	

	
	0503
	мубодилаи дороии рақамӣ ҳамчун амалиёти якдафъаина ё амалиёте, ки дар давоми ҳафт рӯзи тақвимии пайдарпай анҷом дода мешавад
	

	
	0504
	интиқоли дороии рақамӣ ҳамчун амалиёти якдафъаина ё амалиёте, ки дар давоми ҳафт рӯзи тақвимии пайдарпай анҷом дода мешавад
	

	
	0505
	нигоҳдории дороии рақамӣ ҳамчун амалиёти якдафъаина ё амалиёте, ки дар давоми ҳафт рӯзи тақвимии пайдарпай анҷом дода мешавад
	

	
	0599
	дигар амалиёт бо дороиҳои рақамӣ
	

	06
	
	Бозиҳои лото, лотереяҳо ва дигар бозиҳои қиморӣ

	
	0601
	гирифтани бурд дар шакли нақдӣ аз натиҷаи шартбандӣ, бозии қиморӣ, инчунин лотерея, аз ҷумла дар шакли электронӣ
	ба маблағи баробар ба 350 нишондиҳанда барои ҳисобҳо ё зиёда аз он ё баробар ба маблағи асъори хориҷии ҳамарзиши 350 нишондиҳанда барои ҳисобҳо ё зиёда аз он

	07
	
	Амалиёт бо металлҳои қиматбаҳо, сангҳои қиматбаҳо ва маснуот аз онҳо

	
	0701
	хариди металлҳои қиматбаҳо, сангҳои қиматбаҳо ва маснуот аз онҳо
	ба маблағи баробар ба 1750 нишондиҳанда барои ҳисобҳо ё зиёда аз он ё баробар ба маблағи асъори хориҷии ҳамарзиши 1750 нишондиҳанда барои ҳисобҳо ё зиёда аз он

	
	0702
	фурӯши металлҳои қиматбаҳо, сангҳои қиматбаҳо ва маснуот аз онҳо
	

	08
	
	Амалиёт бо молу мулки ғайриманқул

	
	0801
	аҳдҳо бо молу мулки ғайриманқул ва молу мулки дигар, ки бояд ба қайди ҳатмии давлатӣ гирифта шаванд
	ба маблағи баробар ба 12500 нишондиҳанда барои ҳисобҳо ё зиёда аз он ё баробар ба маблағи асъори хориҷии ҳамарзиши 12500 нишондиҳанда барои ҳисобҳо ё зиёда аз он

	09
	
	Дигар амалиёт

	
	0901
	харид, фурӯш, ба Ҷумҳурии Тоҷикистон ворид ва аз Ҷумҳурии Тоҷикистон содир кардани арзишҳои фарҳангӣ
	ба маблағи баробар ба 1750 нишондиҳанда барои ҳисобҳо ё зиёда аз он ё баробар ба маблағи асъори хориҷии ҳамарзиши 1750 нишондиҳанда барои ҳисобҳо ё зиёда аз он

	
	0902
	[bookmark: _GoBack]ба Ҷумҳурии Тоҷикистон ворид ё аз Ҷумҳурии Тоҷикистон содир кардани асъори нақд ва воситаҳои гардони манзурӣ, ба истиснои воридот ё содироте, ки аз ҷониби Бонки миллии Тоҷикистон ва ташкилотҳои қарзии молиявӣ анҷом дода мешавад
	

	
	0903
	гузаронидан ва интиқоли пардохтҳои ихтиёрии нафақавӣ ба фондҳои андӯхти нафақа, инчунин анҷом додани пардохтҳои нафақавӣ аз фондҳои андӯхти нафақа аз ҳисоби пардохтҳои ихтиёрии нафақавӣ
	

	
	0904
	аҳдҳо вобаста ба расонидани хизматрасониҳо, аз ҷумла пудрат, ҳамлу нақл, экспедитсияи нақлиётӣ, нигоҳдорӣ, комиссия ва идораи ба боварӣ асосёфтаи молу мулк
	





Замимаи №2
ба Дастурамали №____ оид ба намудҳои амалиёти ҳатман 
назоратшаванда ва тартиби пешниҳоди иттилоот дар бораи онҳо



Талабот ба пешниҳоди маълумот тавассути XML/API
1. Пешниҳоди маълумот тавассути XML/API барои аз ҷониби субъектҳои ҳисоботдиҳанда ба таври худкор ирсол намудани хабарномаҳо ба низоми иттилоотии мақоми ваколатдор (Департаменти мониторинги молиявии назди Бонки миллии Тоҷикистон) истифода мешавад.

	Роҳи XML/API
	Навъ
	Тавсиф

	Message/Header/MessageNumber
	сатр
	Рақами ягонаи хабар

	Message/Header/MessageDateTime
	сана-вақт
	Сана ва вақти ташаккули хабар

	Message/Header/MessageType
	маълумотнома
	Нав, тасҳеҳи хабари қабулнашуда, ивази хабари қабулшуда

	Message/Subject/DFMCode
	сатр
	Рақами субъекти ҳисоботдиҳанда, ки аз ҷониби мақоми ваколатдор дода шудааст

	Message/Subject/TaxNumber
	сатр
	РМА-и субъекти ҳисоботдиҳанда

	Message/Subject/ResponsibleOfficer
	объект
	Ному насаб, вазифа, телефон ва почтаи электронии шахси масъул

	Message/Operation/InternalOperationNumber
	сатр
	Рақами амалиёт дар низоми дохилӣ

	Message/Operation/OperationCode
	маълумотнома
	Рамзи намуди амалиёти ҳатман назоратшаванда

	Message/Operation/DateTime
	сана-вақт
	Сана ва вақти анҷоми амалиёт

	Message/Operation/Currency
	ISO 4217
	рамзи асъори амалиёт

	Message/Operation/Amount
	адад
	Маблағ бо асъори амалиёт

	Message/Operation/AmountTJS
	адад
	Муодил (ҳамарзиш) бо пули миллӣ

	Message/Participants/Participant
	массив
	Маълумот дар бораи пардохткунанда, гиранда, намоянда, фоидагиранда, молик-бенефитсиар

	Message/Attachments/Attachment
	массив
	Ҳуҷҷатҳо ва файлҳо дар формати Base64 бо нишон додани ном, навъ ва андоза

	Message/Signature
	объект
	Маълумоти имзои электронӣ ва сертификат



2. Мақоми ваколатдор (Департаменти мониторинги молиявии назди Бонки миллии Тоҷикистон) XSD-схемаҳо, мушаххасоти API, маълумотномаҳои хатогиҳо, тартиби аутентификатсия, маҳдудияти андозаи файлҳо, талабот ба рамзгузорӣ ва муҳити санҷишии пайвастшавиро муайян менамояд.


Замимаи №3
ба Дастурамали №____ оид ба намудҳои амалиёти ҳатман 
назоратшаванда ва тартиби пешниҳоди иттилоот дар бораи онҳо


Дастури (регламенти) кори 
низоми иттилоотии ҳисоботдиҳии мақоми ваколатдор (Департаменти мониторинги молиявии назди Бонки миллии Тоҷикистон) ҳангоми қабули хабарҳо

1. Низоми иттилоотии мақоми ваколатдор (Департаменти мониторинги молиявии назди Бонки миллии Тоҷикистон) бақайдгирии субъектҳои ҳисоботдиҳанда, қабули хабарҳо, санҷиши имзои электронӣ, назорати шаклӣ ва мантиқӣ, додани мақом ба хабар, ирсоли огоҳиномаҳо ва нигоҳдории дафтарҳои мубодилаи иттилоотро таъмин менамояд.
2. Дастрасии субъекти ҳисоботдиҳанда ба низом аз рӯйи маълумоти баҳисобгирие, ки аз ҷониби мақоми ваколатдор дар асоси мактуби расмии субъекти ҳисоботдиҳанда дар бораи таъин намудани истифодабарандаи ваколатдор – шахси масъули субъекти ҳисоботдиҳанда дода шудааст, амалӣ карда мешавад.
3. Субъекти ҳисоботдиҳанда уҳдадор аст нигоҳдории маълумоти баҳисобгирӣ, калидҳои имзои электронӣ ва воситаҳои ҳифзи криптографиро таъмин намуда, инчунин дар бораи таҳриф, гум шудани онҳо ё иваз шудани шахси масъул фавран ба мақоми ваколатдор хабар диҳад.
4. Низом бояд имкони дастӣ пур кардани хабар, боргирии файли XML, ирсол намудан тавассути API, азназаргузаронии мақоми хабар, гирифтани огоҳиномаҳо, тасҳеҳи хабарҳои қабулнашуда ва ирсол намудани хабарҳои ивазкунандаро таъмин намояд.
5. Дар дафтарҳои мубодилаи иттилоот бояд сана ва вақти воридшавии истифодабаранда, суроғаи IP, амали истифодабаранда, рақами хабар, мақоми коркард, хатои назорати шаклӣ ва маълумот дар бораи имзои электронӣ қайд карда шаванд.
6. Барои ирсоли хабарҳо дар бораи амалиёти ҳатман назоратшаванда ба мақоми ваколатдор (Департаменти мониторинги молиявии назди Бонки миллии Тоҷикистон) истифодаи номи истифодабарандаи қаблан бақайдгирифташуда, рақами субъекти ҳисоботдиҳандаи аз ҷониби мақоми ваколатдор додашуда, инчунин ворид намудани рамзи махфии дахлдор барои тасдиқи истифодабаранда зарур мебошад.
7. Ҳамаи ин маълумот бояд аз ҷониби корманди масъул (маъмур)-и мақоми ваколатдор ҳангоми муроҷиат бо мактуби расмӣ аз номи субъекти ҳисоботдиҳанда бо маълумот дар бораи шахси масъуле, ки ба ӯ вазифаи ирсол намудани маълумот ба мақоми ваколатдор оид ба амалиёти ҳатман назоратшаавнда, инчунин аҳдҳо ва амалиёти шубҳанок вогузор шудааст, пешниҳод карда шавад.
[image: C:\Documents and Settings\A_Fayzulloev.NBT\Рабочий стол\Тартиби №101 аз Шуъбаи тахрир\Безымянный1.JPG]

Маълумоти додашударо ворид карда, тугмачаи “Воридшавӣ”-ро пахш намоед. Ҳангоми дуруст пур кардани ҳамаи майдонҳо ба саҳифаи супоридани ҳисоботҳо мегузаред.
[image: Безымянный]

8. Барои пешниҳод намудани «Ҳисоботи №101» зарур аст тугмачаи «Пур кардани ҳисоботи нав»-ро пахш намоед.
[image: Безымянный1]

9. Пас аз он шакли ворид намудани маълумот дар бораи аҳд ё амалиёти молиявии аз ҷониби субъекти ҳисоботдиҳандаи шумо анҷомшуда нишон дода мешавад. Фасли “Дастӣ пур кардан”-ро интихоб кунед. Агар файли XML, ки амалиётро тавсиф мекунад, пешниҳод шуда бошад, фасли “Боргузории XML”-ро интихоб кунед. Ҳамин тавр, шумо ба фасли асосии супоридани ҳисобот – “Пур кардани ҳисобот” мегузаред.
[image: Безымянный2]
10. Рӯйхати майдонҳое, ки барои ирсол намудани хабар дар бораи амалиёти ҳатман назоратшаванда, инчунин аҳдҳо ва амалиёти шубҳанок бояд пур карда шаванд, дар банди 16 Дастурамал оварда шудааст.
11. Пас аз ворид намудани ҳамаи маълумоти зарурӣ ба майдонҳо, тугмаи “Тасдиқ”-ро пахш кардан лозим аст. Пас аз пахши ин тугма ҳисоботи пуршуда ба фасли “Ҳисоботҳои пуршуда” мегузарад. Дар ин фасл ҳисоботҳои зарурӣ интихоб ва тугмаи “Супоридан” пахш карда мешавад.
[image: Безымянный3]

12. Агар ҳисобот дуруст пур шуда бошад, низом онро қабул мекунад ва он ба фасли “Ҳисоботҳои супоридашуда” мегузарад. Шахси масъули субъекти ҳисоботдиҳанда метавонад ҳисоботҳои нопурраи худро нигоҳ дошта, баъд аз пур кардани майдонҳои боқимонда онҳоро супорад. Барои ин ҳангоми будан дар фасли “Пур кардани ҳисобот” тугмаи “Дар ёд нигоҳ доштан”-ро пахш кардан зарур аст.
[image: Безымянный4]

13. Ҳисоботҳои нотамом дар фасли дахлдори “Ҳисоботҳои нотамом” нигоҳ дошта мешаванд. Шахси масъули субъекти ҳисоботдиҳанда метавонад онҳоро баъдтар пур карда ирсол намояд.
[image: C:\Documents and Settings\A_Fayzulloev.NBT\Рабочий стол\Тартиби №101 аз Шуъбаи тахрир\Безымянный5.JPG]

14. Агар тасҳеҳи ҳисоботҳои аллакай супоридашуда зарур бошад, шахси масъули субъекти ҳисоботдиҳанда бояд дар фасли “Шаклҳои ҳисобот” тугмаи «Пур кардани ҳисоботи иловагӣ»-ро пахш намояд. 
[image: Безымянный5]
Ҳангоми пахши ин тугма равзанаи “Ҳисоботи иловагӣ” кушода мешавад. Барои ислоҳи хато бояд “Санаи пур кардан” ва 
“Рақами тартибӣ”-и он ҳисоботе интихоб карда шавад, ки дар он ба хато роҳ дода шудааст.
[image: Безымянный6]
15. Шахси масъули субъекти ҳисоботдиҳанда метавонад ҳисоботи иловагиро дастӣ ё тавассути боргирии файли XML ирсол намуда, баъдан тугмаи “Идома”-ро пахш намояд.
[image: ]

16. Ҳангоми пур кардани шаклҳо ва равон намудани хабарҳо шахси масъули субъекти ҳисоботдиҳанда бояд ба нуқтаҳои зерин боварӣ ҳосил намояд:
- дар ҳамаи майдонҳои муқарраршудаи шакли ҳисоботи №101 маблағ бояд ҳамчун адади бутун нишон дода шавад (бе дирам, сент, тин ва ғайра);
- ҳангоми амалиёти “Интиқол бе кушодани суратҳисоб” дар майдони “Таъиноти пардохт” иловатан номи низоми интиқоли пулӣ (масалан, Western Union ё дигар) нишон дода шавад;
- маълумот дар бораи шахсони воқеӣ ва ҳуқуқӣ (махсусан нисбат ба резидентҳои хориҷӣ) бояд мутобиқи ҳуҷҷати тасдиқкунандаи шахсият пур карда шавад;
- дар фасли “Тарафи дигар” ҳангоми набудани маълумот барои пур кардани майдони ҳатмии “Силсила ва рақами ҳуҷҷати тасдиқкунандаи шахсият” бояд “НЕСТ” нишон дода шавад.



Замимаи №4
ба Дастурамали №____ оид ба намудҳои амалиёти ҳатман 
назоратшаванда ва тартиби пешниҳоди иттилоот дар бораи онҳо

Шакли Ҳисоботи №101 
«Оид ба аҳд/амалиёти шубҳанок ва ҳатман назоратшаванда»
	№ 
	Номгӯй

	1. МАЪЛУМОТ ДАР БОРАИ СУБЪЕКТИ ҲИСОБОТДИҲАНДА

	Фасли мазкур ҳангоми ворид шудан ба низом ба таври автоматӣ пур карда мешавад. Дар ин фасл маълумоти зерин дар бораи субъекти ҳисоботдиҳанда нишон дода мешавад:

	1.1.
	___________________________________________________________
(рақами субъекти ҳисоботдиҳанда, ки аз ҷониби мақоми ваколатдор дода шудааст)*

	1.2.
	 ___________________________________________________________
(ном ва шакли ташкилию ҳуқуқии субъекти ҳисоботдиҳанда)* 

	1.2.
	___________________________________________________________
(рақами мушаххаси андозсупоранда)*

	1.4.
	___________________________________________________________
(суроғаи маҳалли ҷойгиршавии субъекти ҳисоботдиҳанда)*

	1.5.
	___________________________________________________________
(маълумот барои тамос, маълумот дар бораи шахси масъул)*

	2. МАЪЛУМОТ ДАР БОРАИ ХАБАР

	Дар фасли мазкур маълумоти зерин дар бораи хабар нишон дода мешавад:

	2.1.
	Намуди хабар (амалиёти ҳатман назоратшаванда/хабар дар бораи аҳдҳо ва амалиёти шубҳанок/хабар дар бораи ғайрифаъол намудани молу мулки шахсоне, ки ба рӯйхатҳои таҳримӣ дохил карда шудаанд) – заруриро интихоб намоед*

	2.2.
	Рақами хабар (ба таври автоматӣ пур карда мешавад) *

	2.3.
	Санаи хабар (ба таври автоматӣ пур карда мешавад) *

	2.4.
	Навъи хабар* - нав, тасҳеҳи хабари қабулнашуда (бо нишон додани рақами хабар), дархост оид ба иваз намудани хабари қаблан қабулшуда (бо нишон додани рақами хабар) – заруриро интихоб намоед

	2.5.
	Алоқамандӣ бо хабари қаблан ирсолшуда (агар бошад):

	
	- рақами хабари алоқаманд

	
	- санаи ирсоли хабари алоқаманд

	2.6.
	Асос барои ирсол

	3. МАЪЛУМОТ ДАР БОРАИ АМАЛИЁТ

	Дар фасли мазкур маълумоти зерин дар бораи амалиёт нишон дода мешавад:

	3.1.
	Намуди амалиёт (кушодан/бастани суратҳисоб/ҳамёни электронӣ) *

	3.2.
	Навъи амалиёт ва рамзи он* 

	3.3.
	Рақами амалиёт дар низоми дохилӣ*

	3.4.
	Сана ва вақти анҷом додани амалиёт*

	3.5.
	Шумораи иштирокчиёни амалиёт*

	3.6.
	Маблағи амалиёт*

	3.7.
	Асъори амалиёт*

	3.8.
	Муодили маблағи амалиёт бо пули миллӣ*

	3.9.
	Мақсад ва таъиноти пардохт*

	3.10.
	Тарзи анҷом додани амалиёт (ғайринақдӣ, нақдӣ, фосилавӣ, дигар)*

	3.11.
	Маҳалли анҷом додани амалиёт*

	3.12.
	Канали анҷом додани амалиёт (хазина ё филиали субъекти ҳисоботдиҳанда, банкомат, терминали пардохтӣ, POS-терминал, интернет-бонкинг, мобайл-бонкинг, низоми интиқоли маблағ, шабакаи агентӣ, дастгоҳи худхизматрасонӣ ва ғайра)

	3.13.
	Алоқамандӣ бо амалиёти қаблан ирсолшуда (агар бошад)

	3.14.
	Маблағи умумии шартномае, ки дар доираи он амалиёт анҷом дода мешавад, бо асъори шартнома

	3.15.
	Арзиши (тахминии) як воҳид (коғазҳои қиматнок, асъор, металлҳо ва сангҳои қиматбаҳо ва ғайра)

	3.16.
	Асос барои анҷом додани амалиёт *

	
	- сана ва рақами ҳуҷҷате, ки дар асоси он амалиёт анҷом дода мешавад

	3.17.
	Маълумоти иловагӣ дар бораи амалиёт (агар бошад)

	4. МАЪЛУМОТ ДАР БОРАИ МУШТАРӢ, ИШТИРОКЧИЁНИ АМАЛИЁТ, НАМОЯНДАГОН, МОЛИК-БЕНЕФИТСИАРҲО ВА ФОИДАГИРАНДАГОН

	Дар фасли мазкур маълумоти зерин дар бораи муштарӣ, иштирокчиёни амалиёт, намояндаи муштарӣ, молик-бенефитсиарҳо ва фоидагирандагон нишон дода мешавад.

	4.1.
	Намуди муштарӣ (шахси воқеӣ, шахси ҳуқуқӣ, соҳибкори инфиродӣ, траст ё дигар созмони ҳуқуқии хориҷӣ)* - заруриро интихоб намоед 

	4.2.
	Резидент (резидент ё ғайрирезидент) – заруриро интихоб намоед*

	4.3.
	Муштарӣ – шахси воқеӣ* 

	
	- насаб*

	
	- ном*

	
	- номи падар (агар бошад)*

	
	- санаи таваллуд*

	
	- шаҳрвандӣ*


	
	- ҷинс*

	
	- рақами мушаххаси андозсупоранда (агар бошад)

	
	- ҷойи таваллуд (кишвар, шаҳр ё вилоят, ноҳия, кӯча, рақами хона, ҳуҷра нишон дода мешавад)

	
	- суроғаи ҷойи истиқомат (бақайдгирӣ) ё будубош (кишвар, шаҳр ё вилоят, ноҳия, кӯча, рақами хона, ҳуҷра ниҳон дода мешавад)

	
	- вазъи оилавӣ

	
	- намуди ҳуҷҷати тасдиқкунандаи шахсият*

	
	- маълумотҳои ҳуҷҷати тасдиқкунандаи шахсият (силсила, рақам, сана ва мақоме, ки ҳуҷҷатро додааст)*

	
	- маълумот барои тамос бо муштарӣ (рақами телефон (хонагӣ, корӣ ё мобилӣ), почтаи электронӣ, суроғаи почта, дигар маълумот барои тамос)

	
	- сатҳи хавфи ба муштарӣ додашуда (баланд, миёна ё паст)

	4.4.
	Маълумот дар бораи намояндаи муштарӣ (зерфасли мазкур дар ҳолате пур карда мешавад, ки агар аз номи муштарӣ намояндаи ӯ амал намояд)*

	
	- насаб*

	
	- ном*

	
	- номи падар (агар бошад)*

	
	- санаи таваллуд*

	
	- шаҳрвандӣ*


	
	- ҷинс *

	
	- рақами мушаххаси андозсупоранда (агар бошад)

	
	- ҷойи таваллуд (кишвар, шаҳр ё вилоят, ноҳия, кӯча, рақами хона, ҳуҷра нишон дода мешавад)

	
	- суроғаи ҷойи истиқомат (бақайдгирӣ) ё будубош (кишвар, шаҳр ё вилоят, ноҳия, кӯча, рақами хона, ҳуҷра нишон дода мешавад)

	
	- вазъи оилавӣ

	
	- намуди ҳуҷҷати тасдиқкунандаи шахсият*

	
	- маълумотҳои ҳуҷҷати тасдиқкунандаи шахсият (силсила, рақам, сана ва мақоме, ки ҳуҷҷатро додааст)*

	
	- асосе, ки мақоми намояндаро тасдиқ менамояд (ваколатнома, намояндагӣ тибқи қонун ё асоси дигар – заруриро интихоб намоед)*

	
	- маълумотҳои ҳуҷҷат (ваколатнома ё дигар), ки ваколатҳои намояндаро тасдиқ менамоянд (намуди ҳуҷҷат, санава мақом ё шахсе, ки ҳуҷҷатро додааст, муҳлати амал)*  

	
	- маълумот барои тамос бо намоянда (рақами телефон (хонагӣ, корӣ ё мобилӣ), почтаи электронӣ, суроғаи почта, дигар маълумот барои тамос)

	4.5.
	Нисбат ба муштарӣ – соҳибкори инфиродӣ, илова ба маълумоте, ки барои шахси воқеӣ пешбинӣ шудааст, маълумоти зерин нишон дода мешавад*: 

	
	- маълумот дар бораи бақайдгирии давлатӣ ба сифати соҳибкори инфиродӣ (санаи бақайдгирӣ, рақами бақайдгирии давлатӣ, номи мақоми бақайдгиранда ва ҷойи бақайдгирӣ)* 

	
	- маълумот дар бораи иҷозатнома барои амалӣ намудани фаъолияти иҷозатдодашаванда (намуди иҷозатнома, рақами иҷозатнома, сана ва  мақоме, ки иҷозатномаро додааст, муҳлати амал ва номгӯйи намудҳои фаъолияти иҷозатдодашаванда)

	4.6.
	Муштарӣ – шахси ҳуқуқӣ

	
	- номи пурра*

	
	- номи кӯтоҳ (агар бошад)

	
	- ном бо забони хориҷӣ (агар бошад)

	
	- шакли ташкилию ҳуқуқӣ *

	
	- муассисони шахси ҳуқуқӣ

	
	- рақами мушаххаси андозсупоранда ё рамзи ташкилоти хориҷӣ барои ғайрирезидент (агар бошад)

	
	- маълумот дар бораи бақайдгирии давлатӣ: 
(сана, рақами ягонаи мушаххас (барои резидент) ё рақами бақайдгирӣ аз рӯйи ҷойи таъсис ва бақайдгирӣ (барои ғайрирезидент), номи мақоми бақайдгиранда, ҷойи бақайдгирӣ (суроғаи ҳуқуқӣ)* 

	
	- намуд (хусусияти) фаъолият*

	
	- шакли моликият (хусусӣ, давлатӣ, омехта) – заруриро интихоб намоед*

	
	- андозаи сармояи оинномавӣ

	
	- рамзи мушаххаси бонкӣ (барои бонкҳои тиҷоратии резидент)

	
	- маълумот барои тамос (рақами телефон (хонагӣ, корӣ, мобилӣ), почтаи электронӣ, суроғаи почта ва дигар маълумот барои тамос);

	
	- маълумот дар бораи мақомоти шахси ҳуқуқӣ (сохтор ва ҳайати шахсии мақомоти идоракунии шахси ҳуқуқӣ):
- номи мақом (мақоми иҷроияи яккасардорӣ, раёсат ва дигар)
- насаб, ном ва номи падари мақоми иҷроияи яккасардорӣ ё аъзои мақомоти идоракунӣ
- шахсони мансабдори дорои ҳуқуқи имзо (шахсони боваринок)

	
	- сатҳи хавфи ба муштарӣ додашуда (баланд, миёна ё паст)

	4.7.
	Нисбат ба муштарӣ –  траст ё дигар созмони ҳуқуқии хориҷӣ, вобаста ба шакли ҳуқуқии он, илова ба маълумоти дар боло зикршуда, инчунин маълумоти зерин нишон дода мешавад:

	
	- барои трастҳо: маълумоти шахсии муассиси траст, идоракунанда ё сарпараст, протектор (агар бошад) фоидагиранда (фоидагирандагон) ва дилхоҳ шахси воқеие, ки ба таври мустақим ё ғайримустақим, (тавассути шахсони сеюм ё тавассути занҷираи назорат ё соҳибӣ) назорати воқеии трастро амалӣ менамояд;

	
	- барои дигар намудҳои созмонҳои ҳуқуқии хориҷӣ: маълумоти шахсии шахсоне, ки вазифаҳои баробар ё монандро ишғол менамоянд

	4.8.
	- маълумот дар бораи молик-бенефитсиарии муштарӣ


	
	- (дорад/надорад) заруриро интихоб намоед*
- дар сурати интихоби «дорад» маълумоти зерин нишон дода мешавад: насаб, ном ва номи падари (агар бошад) молик-бенефитсиар

	4.9.
	Маълумот дар бораи шахсони мансабдори оммавӣ

	
	- оё муштарӣ молик-бенефитсиар, шахси мансабдори оммавӣ ё шахси бо ӯ алоқаманд мебошад? «Ҳа/не» — заруриро интихоб намоед*

	
	- дар сурати интихоби «Ҳа» нишон дода мешавад, ки кӣ шахси мансабдори оммавӣ ё шахси ба ӯ алоқаманд мебошад (муштарӣ, молик-бенефитсиари ӯ)

	
	- намуди шахси мансабдори оммавӣ (миллӣ ё шахси мансабдори оммавии хориҷӣ ё шахси мансабдори оммавии ташкилоти байналмилалӣ— заруриро интихоб намоед)*

	
	- дараҷаи алоқамандии шахси мансабдори оммавӣ (узви оила ё хеши наздик, шахсе, ки бо шахси мансабдори оммавӣ якҷоя зиндагӣ карда, хоҷагии умумӣ мебарад, шахсе, ки аз ном ё ба манфиати шахси мансабдори оммавӣ амал мекунад, ё дигар алоқамандӣ бо шахси мансабдори оммавӣ — заруриро интихоб намоед)*   

	
	- меъёрҳо барои эътироф намудани шахс ҳамчун шахси мансабдори оммавӣ

	4.10.
	Маълумот дар бораи тарафи дигари аҳд

	
	(дар ин зерфасл номгӯйи ҳамон майдонҳое истифода мешавад, ки барои муштарӣ пешбинӣ шудаанд

	5. МАЪЛУМОТ ДАР БОРАИ КОНТРАГЕНТ, БОНК Ё ДИГАР ТАШКИЛОТИ ИШТИРОКЧИИ АМАЛИЁТ

	5.1.
	Барои бонкҳо:

	
	- номи бонк;

	
	- кишвари бақайдгирии бонк;

	
	- рамзи БИК/SWIFT

	
	- рақами суратҳисоб;

	
	- суратҳисоби муросилотии бонк.

	5.2.
	Барои оператори низоми пардохтӣ:

	
	- номи оператор

	
	- рақами интиқол ё мушаххасоти амалиёт.

	5.3.
	Барои биржаҳо, аз ҷумла биржаҳои дороиҳои рақамӣ:

	
	- номи биржа

	
	- мушаххасоти аккаунти истифодабаранда

	
	- суроғаи ҳамён (агар бошад)

	5.4.
	Барои дигар ташкилотҳо:

	
	- ном

	
	- рақами мушаххасот

	
	- кишвари бақайдгирӣ (агар бошадл)

	6. МАЪЛУМОТ ДАР БОРАИ МАНБАИ МАБЛАҒҲОИ ПУЛӢ Ё ДИГАР МОЛУ МУЛК 

	6.1.
	Маълумот дар бораи манбаи маблағҳои пулӣ ё дигар молу мулк нишон дода мешавад (музди меҳнат, даромад аз фаъолияти соҳибкорӣ, пардохтҳо ва кумакпулиҳои иҷтимоӣ, гирифтани маблағи интиқолшуда, даромад аз фурӯши молу мулки ғайриманқул, суди саҳмияҳо ва дигар коғазҳои қиматнок, ҳадя, мерос, пардохтҳои суғуртавӣ, бурдҳои лотерея, лото, дигар бозиҳо ва ғайра) – заруриро интихоб намоед  

	7. МАЪЛУМОТИ ИЛОВАГӢ

	7.1.
	Маълумоти иловагие, ки барои таҳлили амалиёт муҳим аст, нишон дода мешавад, аз ҷумла тавсифи мақсади иқтисодӣ, хусусиятҳои ошкоршуда, алоқамандӣ бо дигар амалиёт, тавсифи муштарӣ ва чораҳои татбиқшавандаи назорати дохилӣ 



Эзоҳ: * маълумотбарои хонапурӣ намудан ҳатмист 

